
  
 
 
 
Planet FM information broadcast 
ASB Community Trust 
 
Ko e fanongonongo eni mei he ASB Community Trust.  
 
‘Oku mou mea’i koā? Te΄ ke lava ke kole ha pa’anga tokoni ki hono fakapa’anga ha ngaahi 
ngāue makehe (special projects) ‘i ho feitu’u΄ (neighbourhood) mo ho komiunitii?  
 
Ko e ASB Community Trust ‘oku nau tuku atu ha pa’anga ki he ngaahi kulupu ‘oku nau ngāue 
ke langa’i hake ‘a ‘Okalani mo  Northland ke hoko ha feitu’u ‘oku toe lelei ange ki he’etau nofo΄.   
 
‘Oku΄ mau tokoni’i e ngaahi kulupu ‘i he tafa’aki ‘o e ‘aati mo e talafakafonua; lelei fakalukufua ‘a 
e komiunitii΄; ‘ātakai΄, mo’ui lelei, ngaahi tukufakaholo (heritage); ako; marae mo e sipoti΄.  
 
Ko e ngaahi kulupu eni ‘i ‘Okalani mo Northland ne nau toki ma’u ha pa’anga tokoni mei he ASB 
Community Trust:   
 

- Auckland Cambodian Youth and Recreation Trust 
- Chinese New Settlers Services Trust 
- Ethnic Voice New Zealand 
- Migrant Action Trust 
- Migrant Support Services 
- Pasifika Mana Social Work Support Trust 
- Shakti Community Council 
- Te Korowai Aroha o Ngati Whatua 

 
‘E lava ke tohi kole mai ho’o kulupu΄ ki ha tokoni ki he ngaahi fakamole ‘o hono fakalele ho 
‘ofisi΄, ngaahi ngāue ‘oku lolotonga fakahoko (current projects) pē ko hano kamata ‘o ha ngāue 
(project) fo’ou..  
 
Ke lava ‘e ha kulupu ‘o ma’u atu ha pa’anga mei he ASB Community Trust, kuopau ke fakahoko 
ngāue ‘a e kulupu ko eni΄ ‘i he vāhenga ‘Okalani΄ pē  Northland pea ‘osi lesisita ko ha kulupu 
ngāue tokoni pē sōsaieti ‘o ‘ikai ke toe si’isi’i hifo ‘i he māhina ‘e 12.   
 
‘E ngali faingata’a eni ki ha fanga ki’i kulupu iiki, pē kulupu na’e toki kamata pē ‘enau ngāue΄, ka 
ke fetu’utaki mai ki he’emau kau ngāue΄ na’a ‘oku ‘i ai ha toe founga ange ‘e lava ke mau fale’i 
mo tokoni’i koe.   
 
‘Oku ‘ikai  lava ke foaki ‘e he ASB Community Trust ha tokoni ki ha tokotaha fakafo’ituitui, 
neongo ko e ngāue ‘oku ne fai΄ ‘e tokoni ki he komuniti.  
 
‘Oku makatu’unga ‘a e lahi ‘o e pa’anga tokoni΄ ‘i hano vakai’i  fakataautaha ‘o e kole tokoni 
takitaha. 
‘Oku mahu’inga foki ke΄ ke  mea’i ‘a e ‘aho ‘oku tāpuni ai ‘a e tohi kole tokoni. 
‘E lava ke kole pa’anga tu’o taha ho’o kulupu΄ ‘i he ta’u, ka kuopau ke fakahū mai ‘a e ngaahi 
fakamatala ‘oku fiema’u΄ ‘i he taimi totonu΄.   
 



 
 
 

‘I ha’o fakafetu’utaki mai ki he ASB Community Trust, ‘eke ke fakapapau’i ‘a e ‘aho ‘oku tāpuni 
ai ‘a e tohi kole΄ pea fai pau ki ai.  
 
‘O hangē ko eni΄, kapau ‘oku ke fiema’u pa’anga ki he project ‘aati, kuopau ke ke fakafonu ‘a e 
foomu totonu΄ pea fakahū mai ki he ASB Community Trust ‘o ngata ‘i he ‘aho 1 ‘o ‘Epeleli΄ pē ko 
e ‘aho 1 ‘o Sepitema΄.   
 
Ko e tu’utu’uni aofangatuku ‘o e ngaahi tohi kole΄ ‘oku fe’unga nai mo e māhina ‘e tolu ‘a  e 
ngāue ki ai΄ pea toki fakahoko atu.   
 
‘Oku lahi mo e ngaahi fakamatala kehe ‘i he’emau website: www.ASBCommunityTrust.org.nz, 
pē ko ha’o telefoni ‘o lea ki ha taha ‘o ‘emau kau ngāue΄.   
 
Kapau ‘oku΄ ke nofo ‘i ‘Okalani, fetu’utaki mai ki he telefoni (09) 3600291. Kapau ‘oku΄ ke nofo ‘i  
ha vāhenga kehe mei ‘Okalani, telefoni ta’etotongi mai ‘i he 0800 272 878. pe ko ha’o ‘imeili mai 
ki he  info@ASBCommunityTrust.org.nz
 
Fetu’utaki mai ki ha’o  appointment mo ha taha ‘o e kau ngāue fale’i pa’anga tokoni ‘a e ASB 
Community Trust ke fai ha talanoa mo ha tokoni ki he ngāue (project) ho’o kulupu΄ ke a’usia 
ho’o taumu’a΄.  

